
Vendim i Këshillit të Mediave të Shkruara të Kosovës ndaj 

ankesës së Bind Skejës kundër Sinjali.com 

 

 

Këshilli i Mediave të Shkruara të Kosovës në mbledhjen e tij 

të mbajtur më 27 janar 2021, shqyrtoi ankesën e dërguar nga 

Bind Skeja kundër Sinjali.com, lidhur me publikimin e katër 

shkrimieve të cilat flasin për vetëvrasjet në Kosovë, dhe 

mori këtë: 

 

 

 

                      V E N D I M  

  

 

 

- Ankesa miratohet. 
 

 

 

 

 

 

 

 

 



 

 

A R S Y E T I M I 

 

 

Sipas ankuesit media vazhdimisht ka publikuar artikuj në 

lidhje me vetëvrasjet në Kosovë, por që brenda lajmit janë 

publikuar edhe fotografitë dhe emrat e personave që kanë kryer 

vetëvrasje. Sipas ankuesit publikimi i lajmeve të tilla sipas 

organizatave ndërkombëtare është lajm nxitës për vetëvrasje 

të reja. Po ashtu sipas ankuesit, publikimi i fotografive dhe 

emrave të të vetëvrarëve bije ndesh me Kreun VII (Privatësia), 

kjo pasi që sipas tij nuk mund të konsiderohet interes publik 

një çështje e tillë. Po ashtu pretendon që përmes shkrimeve 

është shkelur Kreu III (Nxitja dhe gjuha e urrejtjes) i Kodit 

të Mediave.  

 

Lajmi është shkruar në media online dhe objekt i kësaj ankese 

është teksti i shkruar e që rrjedhimisht ankesa është e 

lejueshme për trajtim dhe e afatshme.  

 

Pas leximit të artikujve dhe shqyrtimit të ankesës, KMShK 

gjen se ankesa është bazuar. 

 

Media në katër shkrimet e publikuar si lajme për ngjarjen e 

vetëvrasjes së personave i ka bashkëngjitur fotografitë e 

personave të vetëvrarë dhe emrin e mbiemrin e tyre. Në disa 

raste ka treguar edhe mënyrën se si është kryer vetëvrasja si 

dhe të dhëna nga jeta personale e viktimave. Kjo është shkelje 

e Kreut VII (privatësia) e Kodit të Mediave, për faktin se 

asnjë nga personat që janë vetëvrarë nuk janë figura publike 

apo të lidhura me figurat publike, apo që mbajnë poste 

publike, andaj interesi i publikut për rastet të tilla mund 

të jetë vetëm lajmi pa të dhëna shtesë si fotografitë dhe 

detajet apo mënyra e kryerjes së vetëvrasjes. Përshkrimet e 

tilla me emër edhe mbiemër si dhe fotografi bijën ndesh me 

Kodin e Mediave dhe vet frymën që Kodi Etik thërret mediat që 

ta respektojnë.  

 

Në lidhje me pikën e dytë, atë të nxitjes dhe gjuhës së 

urrejtjes, përkatësisht paragrafit 1, ku mediave u ndalohet 



të promovojnë veprimet kriminale apo të dhunshme, atëherë pas 

publikimit të vazhdueshëm të lajmeve të tilla, të përcjella 

edhe me detaje nga mënyrat e kryerjes dhe fotografitë e 

personave, mund të konstatohet se edhe në këtë pikë media ka 

shkelur Kodin e Mediave dhe frymën e tij. 

 

KMShK vendosi si në dispozitiv të këtij vendimi.  

 

 

Këshilli i Mediave të Shkruara të Kosovës 


